


Зыгъэхьэзырар
ЖЬЭКIЭМЫХЪУ Маринэщ.

ЗэгуакIуэ  дахэщ.
Лъэпкъ Iущыгъэ:

КъБР-м  и  Парламентым                                                   ЗэIущIэхэр                                                   КьБР-м  и  прокуратурэм                                                   Махуэгъэпс

Дунейм
щыхъыбархэр

Урысей Федерацэм Къы зэ-
рымыкIуэ щытыкIэхэмкIэ и ми-
нистерствэу Къэбэрдей-Балъ-
къэрым щыIэм и управленэ нэ-
хъыщхьэм щекIуэкIащ абы и 
унафэщI, къэралкIуэцIыдзэхэм 
я генерал-майор Надежин Ми-
хаил и пресс-конференц. 

IУЭХУЩIАПIЭМ и Iэтащхьэм 
2021 гъэм кърикIуахэр къы щы-
зэщIикъуэжащ зэIущIэм. Наде-
жиным къызэригъэлъэгъуамкIэ, 
илъэсым къриубыдэу къызэры-
мы кIуэ щытыкIэ ину 4-рэ соци-
альнэ мыхьэнэ зиIэу 28-рэ ди рес-
публикэм къыщыхъуащ. МафIэс-
гъэункIыфI-къегъэлакIуэ IэнатIэ-
хэр 2360-рэ къэхъукъащIэкIэ, 
1150-рэ мафIэс гъэункIыфIыным 
ехьэлIауэ щытащ. Абыхэм цIыхуи 
186-рэ къыщрагъэлащ, мафIэм 
къыпэщIахащ сом мелуан 800-м 
щIигъу мылъку зэмылIэужьы-
гъуэ. Ди жагъуэ зэрыхъунщи, ма-
фIэсхэм хэкIуэдащ цIыху 12. 

«МафIэсгъэункIыфI-къегъэла-
кIуэ гупхэр зэгурыIуэу, зэгъэ-
кIуауэ зэрылажьэм и фIыгъэкIэ 
 мафIэсхэм замыубгъу щIыкIэ 
ягъэувыIащ, мафIэсышхуэхэр 
щыIакъым, - къыхигъэщащ На-
дежиным. - Дызэрыт илъэсым 
 Управленэ нэхъыщхьэм и кIэ-
лъыплъакIуэ IэнатIэм къэп щы-
тэныгъэ 450-рэ иригъэкIуэкIащ. 
Абыхэм къыщыщIагъэщащ ма-
фIэсым зыщыхъумэным ехьэлIа 

мардэхэр къыщызэпауда щы-
тыкIэ 3000. Ахэр зэрагъэзэхуэжы-
ну тхыгъэ 256-рэ ягъэхьэзыращ, 
административнэ Iуэхугъуэ 400-м 
щIигъу къаIэтащ».

Ди жагъуэ зэрыхъунщи, псым 
итхьэлащ цIыху 15. Къыхэгъэ-
щыпхъэщи, насыпыншагъэхэр 
къы щыхъуар зыщыбгъэпскI мы-
хъуну щытраухуа щIыпIэхэрщ. 
Урысейм и МЧС-м Iуащхьэмахуэ 
 лъапэ щиIэ и къэлъыхъуакIуэ- 
къегъэлакIуэ гупыр 167-рэ къы-
зэрымыкIуэ щытыкIэ IуэхукIэ 
бгым дэкIащ. А Iуэхугъуэхэм 
къыщрагъэлащ цIыхуи 168-рэ, 
25-р къахуегъэлакъым. 

«Апхуэдэ насыпыншагъэхэр 
къэ хъуным и щхьэусыгъуэ нэ-
хъыщхьэр бгым дэкI цIыхухэм 
 къегъэлакIуэ гупхэр зэрыкIуэну 
лъагъуэм щыгъуазэ зэрамы-
щIырщ, бгым и щыты кIэм зэры-
щымыгъуазэрщ, зы хуей-зы-
хуэфI хэмкIэ нэгъэсауэ къызэ-
гъэпэщауэ зэрыщы мы тырщ, - 
жиIащ Надeжиным. - А псом 
къыхохьэж дунейм и щы тыкIэр 
бгыщхьэм псынщIэ дыдэу 
зэрызыщихъуэжыр. 

2021 гъэм Къэбэрдей-Балъ-
къэрым щыIэ къэрал мафIэс-
гъэункIыфI IэнатIэхэм техникэ-
щIэу 5 къэрал бюджетым къы-
хэкIыу къаIэрыхьащ. 

Тхыгъэри сурэтри
МЭЗКУУ  Къан  ейщ. 

Правительствэм и Унэм 
щекIуэкIащ цIыхум и хуи-
тыныгъэхэр хъумэнымкIэ 
уполномоченнэу респуб-
ликэм щыIэм и деж щы-
зэхэт Эксперт советым и 
зэIущIэ. 

ЦIЫХУМ и хуитыныгъэхэр 
хъумэнымкIэ упол номо че-
нэу КъБР-м щыIэ Зумаку-
лов Борис и докладым 
к ъ ы з э р ы х и г ъ э щ а м к I э , 
илъэс 15-м нэб лэгъауэ рес-
публикэм щыIэ зи унафэщI 
IэнатIэм мы гъэм къри-
убыдэу тхьэусыхафэ 284-кIэ 
зыкъыхуагъэзащ, абыхэм 
ящыщу 165-р тхыгъэкIэ. 
Щы тыкIэхэм зыщагъэгъуэ-
зэн мурадкIэ упол номо чен-
нэри и аппаратым хэтхэри 
УФ-м и УФСИН КъБР-м щы-
Iэм и IэнатIэ хэмрэ КъБР-м 
щыIэ МВД-м пIалъэкIэ 
цIыху хэр щаIыгъ и изоля-
торхэмрэ 22-рэ щыIащ. Абы-
хэм щаIыгъ цIыху 75-м Зу-
макуловым зыкъыхуагъэ-
защ я хуитыныгъэхэр яхъу-
мэну. 

«Уполномоченнэм къызэ-
рыхигъэщамкIэ, къызэ ры-
мы кIуэ щытыкIэшхуэ 2021 
гъэм Къэбэрдей-Балъкъэ-
рым къыщыхъуакъым. Уры-
сей Федерацэм и Къэрал 
Думэмрэ щIыпIэ самоуправ-
ленэмрэ я хэхыныгъэхэр 
 щагъэхьэзырымрэ щрагъэ-
кIуэкIымрэ хэхакIуэхэм я 
 хуитыныгъэхэр зэгъэпэща 
хъуащ» - жиIащ Зумакуло-
вым. 

ЦIыхум и хуитыныгъэхэр 
хъумэнымкIэ уполномочен-

нэу Къэбэрдей-Балъкъэрым 
щыIэм и лэжьыгъэр арэзы 
узыщIу къилъытащ зэIу -
щIэм къыщыпсэлъа цIыху -
бэ кIэлъыплъакIуэ комиссэм 
и унафэщI Бэрсэдж Анато-
лэ. 

- Уполномоченнэм и лэ-
жьыгъэр тещIыхьащ цIыхум 
и хуитыныгъэм ехьэлIа фи-
лософием. Нэхъыщхьэр 
цIыху хэхам укъыщхьэ щы-
жынракъым, атIэ абы и хуи-
тыныгъэр дэкъузэн щIэхъуа 
щхьэусыгъуэр зэхэгъэ кIы-
нырщ, - къыхигъэщащ Экс-
перт советым хэт Хъубий 
Башир. - Ахэр наIуэ къэхъу-
мэщ, цIыхухэм я хуитыны-
гъэри хъума щыхъунур. 
Аращ а IуэхумкIэ уполномо-
ченнэу республикэм щыIэм 
и къалэн нэхъыщхьэри. 

ЗэIущIэм къыщаIэта пса-
лъэмакъ нэхъыщхьэхэм 
ящыщщ сабий зеиншэхэр         
е адэ-анэм ямыпIыжхэр 
псэу пIэкIэ къызэгъэпэ щы-
ныр, социальнэ псэупIэхэр 

ухуэныр, унагъуэщIэхэм за-
щIэгъэкъуэныр. 

ЦIыхум и хуитыныгъэхэр 
хъумэнымкIэ уполномочен-
нэр КъБР-м зэрыщылажьэ-
рэ псори зэхэту тхьэусы-
хафэкIэ цIыху мин 12-м 
 щIигъу зыкъыхуагъэзащ. 
Нэхъыбэу цIыхухэр арэзы-
къым хабзэхъумэ IэнатIэ-
хэм, судыщIэхэм я лэжьы-
гъэхэмкIэ. ЦIыхухэр мэлъа-
Iуэ социальнэ, лэжьыгъэ, 
пен сэ Iуэхухэм ехьэлIа Iуэ-
хугъуэхэм теухуауэ къа-
щхьэщыжыну. 

«ЦIыхум и хуитыныгъэхэр 
хъумэнымкIэ уполномочен-
нэу республикэм щыIэм 
2022 гъэри, нэхъапэхэм 
 хуэ дэу, хуиунэтIынущ Къэ-
бэр дей-Балъкъэрым щып-
сэу хэм я хуитыныгъэхэр 
 хъу мэ ным», - жиIащ Зу ма-
куловым, зэIущIэр щы зэхуи-
щIыжым. 

Тхыгъэри сурэтри 
ЖЫЛАСЭ  Замир ейщ. 

Гъэм  кърикIуахэр

Къэбэрдей-Балъкъэрым 
и прокурор нэхъыщхьэ 
 Хабаров Николай рес-
публикэм и хъыбарегъа-
щIэ IэнатIэхэм щыла жьэ-
хэм щепсэлъылIэм, къэра-
лым щызекIуэ хабзэхэр ди 
щIыналъэм зэрыщагъэ-
защIэ щIыкIэр бжыгъэхэм-
кIэ къигъэлъэгъуащ. 

- КъБР-м и прокуратурэм  
и лэжьыгъэр мы илъэсым 
екIуэкIащ Урысей Федера-
цэм и Президентым ищIа 
унафэхэм япкъ иту, къэра-
лым и прокурор нэхъыщ-
хьэм къигъэлъэгъуа унэ-
тIыныгъэ нэхъыщхьэхэр ди 
гъуазэу. Адрей илъэсхэми 
хуэдэу, мы гъэми гулъытэ 
нэхъыбэ хуэтщIащ къэрал 
хабзэхэр щIыналъэм къы-
щызэпемыгъэудыным, ап-
хуэдэуи, цIыхухэм, псом хуэ-
мыдэжу, пенсионерхэм рэ 
ныкъуэдыкъуэ хъуахэмрэ, 
Конституцэм къарита хуи-
тыныгъэхэр республикэм 
къызэрыщыхузэрагъэпэ-
щыр зэхэгъэкIыным, къи-
щы нэмыщIауэ, унагъуэхэм-
рэ сабийхэмрэ зыхуей-
зыхуэныкъуэхэмкIэ зэры зы-
щIагъакъуэм, лъэпкъ 
про е ктхэр хабзэм тету зэры-
щагъэзащIэм кIэлъып лъы-
ным, Iулъхьэ къеIызых хэм 
япэщIэтыным, - щыжиIащ и 
пэублэ псалъэм Хаба ровым. 

Сэтей  къащIахэм  хохъуэ

Прокурорым адэкIэ жиIам 
къызэрыхэщамкIэ, респуб-
ликэм хабзэр къыщы зэ-
пызыудхэм ящыщу сэтей 
 къащIахэм я бжыгъэм, 2020 
гъэм елъытауэ, хэпщIыкIыу 
хэхъуащ. Псалъэм папщIэ, 
щIэпхъаджагъэ инхэм хаб-
жэу къыщIагъэщахэр - про-
цент 27,8-кIэ, укIыгъэхэм 
ящыщу зэхагъэкIахэр - про-
цент 20-кIэ, лей зезыхьауэ 
къаубыдахэр - процент 43,6-
кIэ, афиян зэзыгъэкIуэкIыу 
жэуапым ирашэлIахэр - 
 процент 24,4-кIэ нэхъыбэ                         
хъуащ. 

Мыдрейуэ, республикэм и 
прокурор нэхъыщхьэм щхьэ-
хуэу и гугъу ищIащ фадэ 
зэзыхьэлIауэ автомобиль 
зезыхуэхэм я бжыгъэми 
зэрыхэхъуам (2020 гъэм 
елъытауэ, процент 12,2-кIэ), 
ныбжьыщIэхэм лей кIэлъы-
зезыхьэхэри куэдкIэ нэ-
хъыбэ зэрыхъуам (гъэ блэ-
кIам елъытауэ процент 36,9-
кIэ). 

Хабаров Николай зэры-
жиIэмкIэ, дыщыпсэу щIы-
налъэм щIэпхъаджагъэ щы-
зы лэжьхэр жэуапым ешэ-
лIэныр япэу зи пщэ къы-
дэхуэхэм ящыщу хабзэм 
текIахэм я бжыгъэри нэ-
хъыбэ хъуащ (2020 гъэм 
елъытауэ процент 36,7-кIэ). 

- Къыхэдгъэщынщи, ищ-
хьэ кIэ зи гугъу щытщIа унэ-

тIыныгъэхэмкIэ прокурату-
рэм и къудамэ псоми 
 ныкъусаныгъэу къыщIагъэ-
щахэм я бжыгъэр мин 29-м 
нэблэгъащ. А псоми ящы-
щу, ды зэрыт зэманым ири-
хьэлIэу, щIэпхъаджагъэу 
15337-р зыIэ щIэкIахэр жэ-
уапым ет шэ лIащ. Абыхэм 
яхэтщ влас тым и къудамэ 
зэмылIэу жьыгъуэхэм къу-
лыкъу ще зыхьэкIхэр, щIы-
пIэхэм щыIэ хабзэхъумэ Iэ-
натIэхэм щы лажьэхэр, нэ-
гъуэщIхэри. 

Ауэ щыхъукIи, республи-
кэм хабзэншагъэ щызэра-
хьэу къыщыщIагъэщахэм, 
зэ рызэкIэлъыкIуэу къед-
бжэкIынщи, псом япэрауэ 
ящыщщ цIыхухэм я хуиты-
ныгъэхэр къызэрыщызэпау-
дыр (процент 69,7-рэ), эко-
номикэм къыщыхъу зэкIэ-
лъы мыкIуагъэхэр (процент 
16,4-рэ), балигъ мыхъуахэр 
зыхуей-зыхуэныкъуэхэм-           
кIэ къызэ рыщызэ ра мы гъэ-
пэ щыр (процент 24,4-рэ), 
дыкъэзыухъуреихь дунейр 
хъумэнымрэ щIыуэпсым и 
хъугъуэфIыгъуэхэр къэгъэ-
сэбэпынымкIэ щыщIагъэу 
къыкъуэкIхэр (проценти 4,1-
рэ), къинэмыщIхэри - про-
центи 9,9-рэ.

Хабаров Николай журна-
листхэм я пащхьэ щыжи - 
Iам тетщIыхьмэ, КъБР-м и 
прокуратурэм 2021 гъэм 
иригъэкIуэкIа лэжьыгъэхэм 
апхуэдэуи ящыщщ псэу -       
пIэ-коммунальнэ хозяй-
ствэм Iуэхутхьэбзэу игъэза-
щIэхэр цIыхухэм тэмэму 
яIэрыхьэнымкIэ щIыпIэхэм 
щыIэ щытыкIэм зэрыкIэ-
лъыплъари, дыкъэзыухъу-
реихь дунейр хъумэным хуэ-
гъэза хабзэхэр хэгъэгум зэ-
рыщыпхагъэкIым щыгъуа зэ 
зэрызыхуищIари, жьы хъуа 
унэхэм щыпсэухэр и чэзум 
къыщIэгъэIэпхъукIынымкIэ 
щыIэ унафэр зэрагъэзащIэр 
къызэрипщытари, нэгъуэщI-
хэри. 

КЪУМАХУЭ Аслъэн.

КъБР-м и Парламентым 
щекIуэкIащ 2021 гъэм ялэ-
жьахэр къыщапщытэжа 
зэIущIэр. 

АР КЪЫЩIАДЗАЩ Iэна-
тIэ щIэ пэрагъэувэхэм я 
IуэхумкIэ. Май щIыналъэм и 
суд IуэхущIапIэ №2-м и зэ-
зыгъэкIуж судыщIэ къу-
лыкъум Дэгу Мурат тра-
гъэуващ,  КъБР-м и Къэ-
зыпщытэкъэ зыбж палатэм 
и аудитору Сэхъурокъуэ 
Мурат хахащ. 

ЗэIущIэм етIуанэ еджэ-
гъуэу къыщащтащ «Къэ-
бэрдей-Балъкъэр Респуб-
ликэм 2022 гъэм, апхуэдэу 
2023, 2024 гъэхэм яте-
щIыхьа республикэ бюдже-
тыр». Проектым и IуэхукIэ 
къэпсэлъащ КъБР-м фи-
нансхэмкIэ и министр Ли-
сун Еленэ.

КъБР-м фIэкIыпIэ зимыIэ 
медицинэ страхованэмкIэ и 
щIыналъэ бюджету 2022 
гъэм, 2023 - 2024 илъэсхэм 
ятещIыхьар къащтащ. 
 КъБР-м и Правительствэм 
къыхилъхьа проектым теу-
хуауэ къэпсэлъащ, зэхъуэ-
кIыныгъэу халъхьахэр къи-
гъэлъэгъуащ КъБР-м ФIэ-
кIыпIэ зимыIэ медицинэ 
страхованэмкIэ щIыналъэ 
фондым и унафэщI 
 Бгъэжьнокъуэ Зурият. 
ЩIа лэгъуалэ палатэм и Iэ-
тащхьэ Борисевич Екате-
ринэ илъэсым къриубыдэу 
ялэ жьа хэм, адэкIэ къалэну 
зы хуагъэувыжхэм тепсэ-
лъы хьащ.

КъБР-м и Парламентым и 
УнафэщI Егоровэ Татьянэ 
къэпсэлъащ 2021 гъэм ялэ-
жьахэм теухуауэ. 

- 2021 гъэр гугъуу къы-
щIэкIащ. Куэдым я мурад 
къызэпиудащ дунейм и гу-
щIыIу зыкъэзыщIа узы -
фэм. Дауэ щытми, дэ гугъу-
ехьхэм дапэлъэщащ, ехъу-
лIэныгъэхэр диIэщ, Урысей 
Федерацэм и Президентым 
и унафэхэри нэсу дгъэзэ-
щIащ. КъБР-м и Iэтащхьэр, 
Парламентыр, Правитель-
ствэр дызэкъуэту дызэдэ-
лэжьащ. КъулыкъущIэхэм, 
хабзэхъумэ IэнатIэхэм я лэ-
жьакIуэхэм, жылагъуэ 
Iуэхум хэтхэм, волонтёрхэм, 
гуащIэрыпсэухэм - псоми 
бэшэчагъ къакъуэкIащ, рес-
публикэм и Iуэху зытетыр 
къагурыIуащ. ФIыщIэ хэха 
яхузощI уз зэрыцIалэр 
къызэрыхъейрэ псэзэ пылъ-
хьэпIэм Iут медицинэм и 
лэжьакIуэхэм, - жиIащ абы. 

Илъэсым къриубыдэу 
къэралым, республикэм 
 нэхъ Iуэхугъуэшхуэу щекIуэ-
кIахэм къыщытеувыIэм 
 Егоровэм къыхигъэщащ 
УФ-м и Федеральнэ Зэхуэ-

«ЩIыхуэ птелъмэ къащIэ» фIэ-
щыгъэм щIэт урысейпсо акцэр 
 Къэбэрдей-Балъкъэрым щокIуэкI. 
Урысейм и Суд приставхэм я феде-
ральнэ къулыкъущIапIэм и управ-
ленэу КъБР-м щыIэм и унафэщIым 
и къуэдзэ Ефэнды Олег журна-
листхэм ядригъэкIуэкIа зэIущIэм 
щытепсэлъыхьащ зи гугъу тщIы 
Iуэхум мыхьэнэуэ иIэм. 

АКЦЭМ и сэбэпкIэ цIыхухэм нэхъ 
псынщIэу къащIэфынущ щIыхуэу 
ятелъыр зыхуэдизыр, пшынэн хуей-
хэм сыт хуэдэ къуэды приставхэм 
тралъхьэфынуми тыншу ягъэ нэ-
Iуэфынущ. 

Мы зэманым суд приставхэм 
 къуэды къыптралъхьамэ, УФ-м и 
 гъунапкъэр зэпыуагъэупщIыну-
къым, уи щIыхуэр умыпшыныжауэ. 
ЩIыхуэ зытелъхэм банкхэм щаIэ 
счётхэр зэхуащIынущ, къамыгъэсэ-
бэпыфын хуэдэу, я транспортхэр 
яхуэщэнукъым, нэгъуэщIхэм я цIэ -
кIи ирагъэтхыфынукъым. ЩIыхуэ 
къызытехуам и пIалъэм имыпшы-
ныжмэ, административнэ, уголовнэ 
жэуапхэм ирашалIэ.

Псалъэм папщIэ, алимент щIы-
хуэр мазитIкIэ хамылъхьамэ, ар ад-

министративнэ Iуэхущ. ЩIыхуэ зы-
телъым ипшынын хуейуэ аргуэру 
сом мин 20 тралъхьэну, е сыхьэти 
150-рэ ягъэлэжьэну, махуи 10 - 15-кIэ 
ягъэтIысыну хуитщ. А псоми зыри 
къимыкIмэ, Уголовнэ кодексым и 
157-нэ статьям ипкъ иткIэ, щIыхуэр 
зымыпшыныж адэр е анэр мази-
щым къыщыщIэдзауэ илъэсым 
нэблагъэкIэ ягъэтIысыну хуитщ.

Хабзэм къызэригъэувымкIэ, су-
дым къищта унафэр и пIалъэм 
зымыгъэзэщIам телъ щIыхуэм и 
проценти 7 хуэдиз къуэдыуэ тралъ-
хьэ. 

Акцэм ехьэлIауэ ущыщIэупщIэ 
 хъунущ Налшык дэт, Къалэн куэд 
щагъэзащIэ центрхэм, Урысейм и 
Суд приставхэм я фе деральнэ 
 къулыкъущIапIэм и IуэхущIапIэу 
 КъБР-м и щIыналъэхэм щыIэхэм. 
Къэрал Iуэхутхьэбзэхэм я порталми 
щIыхуэхэм ятеухуауэ ущы щIэуп щIэ-
фынущ.

Суд приставхэм я къулыкъущIа-
пIэм и сайтми цIыхухэр зыщIэуп-
щIэхэм я жэуапхэр къыщагъуэты-
нущ. Абдежми ятелъ щIыхуэр зан-
щIэу щыхалъхьэжыфынущ. 

НАФIЭДЗ  Мухьэмэд.

ЩIыхуэр  упшыныжынумэ...

Ялэжьахэр  къапщытэж
сым и Къэрал Думэм и де-
путатхэр зэрыхахар. 

- Дыщогугъ Къэбэрдей-
Балъкъэрым и лIыкIуэу 
Къэрал Думэм щыIэхэр, 
щIыпIэ советхэм я депутат-
хэр дяпэкIи Парламентым 
къыдэлэжьэну, Iуэху щхьэпэ 
куэд зэгъусэу зэфIэдгъэ-
кIыну, - жиIащ абы. 

Хабзэубзыху Iуэхухэм пэ-
рыткIэрэ, КъБР-м и Парла-
ментыр жыджэру ядэлэ-
жьащ Къэрал Думэм, Фе-
дерацэмкIэ Советым, Уры-
сейм и Правительствэм, 
КъБР-м и къэрал властым, 
щIыпIэ самоуправленэхэм  
я органхэм, жылагъуэ зэ-
гухьэныгъэхэм. Илъэсым 
къриубыдэу хабзэубзыху 
Iуэхухэм ятеухуауэ зэIущIэ 
11 иригъэкIуэкIащ. Абыхэм 
Iуэхугъуи 128-м щыхэп-
лъащ, закон 54-рэ къыщащ-
тащ. КъБР-м и Парламе-
ным щызэфIагъэкIа къа-
лэнышхуэхэм ящыщщ УФ-м 
и Конституцэм игъуэта зэ-
хъуэкIыныгъэхэм тету 
 КъБР-м и Конституцэм, рес-
публикэм и закон щхьэ хуэ-
хэм щIэуэ халъхьахэр. 
Апхуэдэу хэплъэжащ рес-
публикэм и закон 18-м. 

Парламентым и Уна фэ-
щIыр щхьэхуэу къытеувы-
Iащ республикэм и бюдже-
тым, абы теухуа законым и 
мыхьэнэм. 

- 2022 гъэмрэ 2023, 2024 
илъэсхэмрэ Къэбэрдей- 
Балъкъэр Республикэм и 
бюджетыр, илъэс кIуахэми 
хуэдэу, нэхъыщхьэу со-
циаль нэ Iуэхухэм хуэунэ-

тIауэ щытынущ. Къыдэ-
хъулIащ нэхъ дызыгъэпIей-
тей Iуэхугъуэхэр едгъэ-
фIэкIуэн папщIэ бюджетым 
мылъку щхьэхуэхэр къет-
шэлIэныр. Апхуэдэу мылъку 
щхьэхуэ хуэдунэтIащ мэкъу-
мэшыр уэмрэ мацIэмрэ 
ящы хъумэным, льготэ зиIэ-
хэм хущхъуэ яIэрыгъэ хьэ-
ным, еджакIуэхэм я олим-
пиадэхэмрэ зэпеуэхэмрэ 
егъэкIуэкIыным, лъэпкъыб-
зэхэр джыным, республи-
кэм и цIыху щхьэхуэхэм 
пщIэншэу юрист дэIэпыкъу-
ныгъэ щрат бюро къызэ Iу-
хыным. Илъэс гъунэгъухэм 
зэ фIэд гъэкIынухэр хуэу-
нэтIауэ щытынущ социа-
льнэ Iуэхухэм, цIыхухэм я 
улахуэм хэгъэхъуэным, лэ-
жьыгъэ IэнатIэкIэ къызэ гъэ-
пэ щыным, нэгъуэщIхэми. 
Лъэпкъ проектхэр гъэзэ-
щIэнми гулъытэ хуэтщIы-
нущ, - жиIащ Парламентым 
и УнафэщIым. 

- КъБР-м и Iэтащхьэм 
Парламентым Зэрызыкъы-
хуигъэзам къыщыхигъэ-
щащ ди республикэм зиу-
жьын папщIэ туризмэм иIэ 
мыхьэнэр зэрыиныр икIи а 
Iуэхур егъэфIэкIуэным пап-
щIэ щыIэ Iэмал псори 
къызэрыгъэсэбэпыпхъэр. А 
псор гъэзэщIэным теду-
хуащ «КъБР-м и туризмэр» 
законыр, - жиIащ Егоровэм. 

Бынунагъуэхэм, абыхэм я 
псэуныгъэм теухуа «Уна-
гъуэр, адэ-анэхэр, сабии-
гъуэр хъумэныр» законым 
халъхьа зэхъуэкIыныгъэхэ-
ми и гугъу ищIащ. Ар ехьэ-

лIащ илъэсищым къыщы-
щIэдзауэ илъэсиблым нэс 
зи ныбжь сабий зыщIэс уна-
гъуэ нэхъ хуэмыщIахэм 
мазэ къэс ират мылъкум. 

Парламентым щрагъэ-
кIуэкIа Iуэхугъуэхэм я гугъу 
щищIым, Егоровэ Татьянэ 
жиIащ илъэс етIуанэ хъуауэ 
къагъэсэбэп видеозэпы-
щIэныгъэм и Iэмалыр зэгу-
хьэныгъэ щхьэхуэхэм, жы-
лагъуэ лэжьакIуэхэм щIэх-
щIэхыурэ епсэлъэнымкIэ 
сэ бэп зэрыхъуар. Респуб-
ликэм щекIуэкIа Iуэхугъуэ-
хэм депутатхэр хэтащ ебла-
гъэуи видеозэпыщIэны-
гъэкIи. 

ЕгъэджакIуэхэм я ма -
хуэм ирихьэлIэу КъБР-м и 
Парламентым щагъэлъэ-
пIащ «Урысейм и егъэджа-
кIуэ нэхъыфI» урысейпсо 
зэпеуэм илъэс зэхуэмы дэ-
хэм щытекIуахэр. ЩэкIуэ-
гъуэм КъБР-м и Парламен-
тым щрагъэкIуэкIащ Iуэху-
гъуэ зэхуэмыдэхэм ятеухуа 
зэIущIэхэр. Абыхэм щIалэ-
гъуалэр, депутат ныбжьы-
щIэхэр хэтащ. Республикэм 
щекIуэкI политикэ Iуэхухэм 
щIэблэр хэгъэгъуэзэным-
кIэ ахэр мыхьэнэшхуэ зи-
Iэщ. 

КъБР-м и Парламентым и 
УнафэщIыр тепсэлъыхьащ 
Хэку зауэшхуэм хэтахэм 
 хуащI гулъытэм, сабий зе-
иншэхэм зэрадэIэпыкъум, 
ЩIалэгъуалэ палатэм ща-
лэжьхэм, хабзэубзыху ор-
ганым и Аппаратым и Iуэху-
щIафэхэм. Къыхигъэщащ 
депутатым и хэхакIуэхэм 

яхуиIэ пыщIэныгъэр псом 
нэхърэ зэрынэхъыщхьэр. 

- Мы зэманхэм узыфэ 
зэрыцIалэр лъэпощхьэпо 
къытхуэхъу пэтми, цIыхухэм 
яхудиIэ пыщIэныгъэр зэ-
пыуакъым. Къыдогъэбла-
гъэ, тхыгъэкIэ, телефонкIэ 
зыкъытхуагъазэ, электрон-
нэ пощтымрэ Парламен -
тым и сайтымрэ къыщыт-
хуотхэ. 2021 гъэм депутат-
хэр хэплъащ ди цIыхухэм 
зэрызыкъытхуагъэза Iуэхуу 
минитIрэ ныкъуэм. Ахэр 
ехьэлIауэ щытащ ЖКХ-м, 
псэуныгъэр егъэфIэ кIуэ-
ным, цIыхухэр лэжьыгъэ Iэ-
натIэкIэ къызэгъэпэщы-
ным, нэгъуэщIхэми. Куэдрэ 
зыкъытхуагъэзащ COVID-19 
узыфэр зыпкърыкIауэ зи 
узыншагъэр зэтегъэувэ жы-
ным хуэныкъуэхэм. Дауи, 
апхуэдэ лъэIухэр псом япэ 
идгъэщащ. Депутатхэр ядо-
Iэпыкъу сымаджэ хъуахэми 
медицинэм и лэжьакIуэхэ-
ми, - жиIащ Егоровэм. 

Къыхигъэщащ цIыхухэм 
вакцинэм и сэбэпынагъым 
теухуауэ псалъэмакъхэр 
зэрыдрагъэкIуэкIыр. Абы 
щыгъуэм тегъэщIапIэ ящI 
дохутырхэм я чэнджэщхэр, 
«Роспотребнадзор»-м къи-
гъэувхэр, уз зэрыцIалэхэм 
зэрапэщIэт Iэмалхэу дуней 
псом щагъэунэхуахэр. 

Спикерым жиIащ мы ма-
хуэхэм республикэм ще-
кIуэкI «ХъуэпсапIэхэм я 
псей» Iуэхум Парламентым 
и депутатхэр я гуапэу зэ-
рыхэтыр. 

Егоровэ Татьянэ депутат-
хэм фIыщIэ яхуищIащ рес-
публикэр щытыкIэ гугъу ит 
пэтми, я къалэнхэр нэсу 
зэрагъэзащIэм, я лэжьы-
гъэм гудзакъэ яIэу зэры-
пэрытым папщIэ. 

- Депутатым и лэжьыгъэр 
жэуаплыныгъэшхуэ зы-
пылъщ. Ауэ щыхъукIи, хэ-
хакIуэхэм дзыхь къызэры-
дагъэзым къару къытхелъ-
хьэ икIи дызэкъуэувэмэ 
 нэхъ Iуэхугъуэ гугъу дыдэхэ-
ми дапэлъэщынущ, - захуи-
гъэзащ абы депутатхэм. - 
АдэкIэ Iуэхугъуэшхуэу къыт-
поплъэ Къэбэрдей-Балъ-
къэрыр къызэрыунэхурэ 
илъэси 100 зэрырикъур гъэ-
лъэпIэныр. Абы дыхуре-
гъэплъэкIыж блэкIам, дре-
гъэгупсыс дызыхэпсэукI 
 зэманым, дыпегъаплъэ 
къэ кIуэнум. Политикэ и лъэ-
ныкъуэкIэ диIэ еп лъы кIэ-
хэм, дызыхэт партым емы-
лъытауэ а къэкIуэнур духуэ-
ну ди къалэнщ дэтхэнэми. 
АбыкIэ цIыхубэр къыт що-
гугъ, - захуигъэзащ депу-
татхэм Егоровэм. 

ГУГЪУЭТ Заремэ. 

Жэуаплыныгъэшхуэ 
зыпылъ къалэн

Грызлов Борис Урысейм и 
лIыкIуэу Белоруссием ягъа-
кIуэ. 

УФ-м Хамэ къэрал Iуэхухэм -
кIэ и министерствэм къыхилъ-
хьа апхуэдэ жэрдэмым арэзы 
техъуащ Къэрал Думэм СНГ-м, 
евразие зэдэлэжьэныгъэмрэ  
ди хэкуэгъухэм япыщIауэ щы-
тынымкIэ и комитетри. Грызло-
вым зэрихъуэкIынущ а къулы-
къум иджыпсту пэрыт Лукьянов 
Евгений.

Урысейм къэрал кIуэцI Iуэху-
хэмкIэ и министру, Къэрал 
 Ду мэм и УнафэщIу зэхуэ сы-
гъуитI кIэ щыта, 2002 гъэм 
къыщы щIэдзауэ «Урысей зэ-
къуэт» партым и Совет нэ-
хъыщхьэм и унафэщI Грызлов 
Борис политик цIэрыIуэщ, ха-
мэ къэралхэм ядэлэжьэным-
кIи, Iуэху зэ фIэзэрыхьахэр зэ-

фIэгъэкIы ным кIи лэжьыгъэ и 
пIалъэ фIыуэ зыщIэщ.

ЩыIэ хабзэхэм япкъ иткIэ, 
Грызловым и кандидатурэм 
 УФ-м ФедерацэмкIэ и Сове -
тым щыхэплъэрэ ар пхыкIа 
нэужь къулыкъущIэм теухуа 
унафэм Iэ щIидзын хуейщ УФ-м 
и Президентым.

Хыр ягъэкъабзэ

«Дунейм цIыхуу щыпсэум я 
бжыгъэм махуэ къэс хохъуэ, 
апщIондэхукIи нэхъыбэ мэхъу 
пхъэнкIийхэр. Шынагъуэ 
 хъуащ щIыр абыхэм яубы-
дыпэнкIэ. ЩIы щхьэфэр къэ-
гъэнауэ, иджы тенджызхэри 
хыхэри кIэрыхубжьэрыху 
 идзыпIэ ящI. Абы дызэкъуэту 
дыпэувын хуейщ!» - Голланди-
ем щыщ хьэрычэтыщIэ Слат 
Боян и апхуэдэ къыхуеджэны-
гъэм щIэуващ цIыху, IуэхущIа-
пIэ куэд икIи ехъулIэныгъэ нэ-
рылъагъухэр зыIэрагъэхьэу 
хуежьащ.

«ХЫР дгъэкъэбзэнщ» зыфIи-
ща, 2013 гъэм зи ужь ихьа про-
граммэм ипкъ иткIэ илъэсиб-

лым къриубыдэу доллар мел-
уанхэр зэхуахьэсащ къэрали 
160-м щыщ жэрдэмщIакIуэхэм. 
Абы и фIыгъэкIэ хы Хуэмым 
щыщ Iыхьэшхуэм - псори зэхэту 
гектар мин 700-м щIигъум - 
пластикыр къыхагъэкъэбзы-
кIащ. Ар иджырей Франджым 
иубыд щIыпIэм нэхърэ хуэдищ-
кIэ нэхъ инщ. А лэжьыгъэр 
зэрырагъэкIуэкI Iэмэпсымэ 
лъэщ хэр зэраIэм Iуэхур къаще-
гъэпсыщIэ - абыхэм дэнэкIэ 
щыIэ пхъэнкIийри зыщIашэри, 
псым къыхах.

Дыгъэгъазэм и 28,
гъубж

Кином и дунейпсо махуэщ
Кинематографым и махуэщ. 
1895 гъэм дыгъэгъазэм и 28-м 

Люмье зэкъуэшхэу Огюстрэ 
 Луирэ дунейм щыяпэу Париж 
щагъэлъэгъуащ езыхэм къагуп-
сыса аппараткIэ траха фильм 
кIэщIхэр.

1959 гъэм Налшык къыщызэ-
Iуахащ телемеханикэ аппара-
турэ къыщыщIагъэкI завод.

1968 гъэм Мейкъуапэ иIэ Зэ-
ныбжьэгъугъэм и утыкум «Игъа-
щIэкIэ Урысейм дыщIыгъуу» 
фэ еплъыр къыщызэIуахащ.

Дунейм и щытыкIэнур
«pogoda.yandex.ru» сайтым 

зэ ритымкIэ, Налшык пшэр те-
хьэ-текIыу щыщытынущ. Ма-
хуэм хуабэр градуси 3 - 5, жэ-
щым щIыIэр градуси 3 - 2 щы-
хъунущ.

Дыгъэгъазэм и 29,
бэрэжьей

1916 гъэм къалъхуащ Совет 
Союзым и ЛIыхъужь Къардэн 
Мурат.

1929 гъэм къалъхуащ меди-
цинэ щIэныгъэхэм я кандидат, 
КъБАССР-м щIыхь зиIэ и доху-
тыр ЩоджэнцIыкIу Еленэ Алий 
и пхъур.

1941 гъэм къалъхуащ тхакIуэ, 

КъБР-м щIыхь зиIэ и журналист 
Гъэунэ Борис.

1954 гъэм къалъхуащ Сирие 
армэм и генерал-полковник, 
СХьР-м и ракетэдзэхэм и ко-
мандующэу щыта Исхьэкъ 
(Джырандокъуэ) Хъусен.

1959 гъэм къалъхуащ къэрал, 
жылагъуэ лэжьакIуэ, техникэ 
щIэныгъэхэм я кандидат,                     
ЩIДАА-м и член-корреспон -
дент Шымэзокъуэ Мусэ.

1962 гъэм къалъхуащ тхакIуэ, 
жылагъуэ лэжьакIуэ Мэкъуауэ 
Амир.

Дунейм и щытыкIэнур
«pogoda.yandex.ru» сайтым 

зэ ритымкIэ, Налшык пшэр те-
хьэ-текIыу щыщытынущ. Ма-
хуэм хуабэр градус 1 - 3, жэ -
щым щIыIэр градуси 3 - 2 щы-
хъунущ.

Къэбэрдей-Балъкъэрым и Муслъымэнхэм я IуэхущIапIэм къыдитащ.

ЩIышылэм  и
нэмэз щIыгъуэхэр

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
къуэкIыр

06.08 
06.08 
06.08 
06.08 
06.08 
06.08 
06.08 
06.08 
06.07 
06.07 
06.07 
06.06 
06.06 
06.06 
06.05 
06.05 
06.04 
06.03 
06.03 
06.02 
06.01 
06.01 
06.00 
05.59 
05.58 
05.57 
05.57 
05.56 
05.55 
05.54 
05.53

Шэджа-
гъуэр

12.20 
12.20 
12.20 
12.21 
12.21 
12.22 
12.22 
12.23 
12.23 
12.24 
12.24 
12.24 
12.25 
12.25 
12.25 
12.26 
12.26 
12.26 
12.26 
12.27 
12.27 
12.28 
12.28 
12.28 
12.28 
12.29 
12.29 
12.29 
12.29 
12.29 
12.29

07.38 
07.38 
07.38 
07.38 
07.38 
07.38 
07.38 
07.38 
07.37 
07.37 
07.37 
07.36 
07.36 
07.36 
07.35 
07.35 
07.34 
07.33 
07.33 
07.32 
07.31 
07.31 
07.30 
07.29 
07.28 
07.27 
07.27 
07.26 
07.25 
07.24 
07.23

Ичын-
дыр

14.31 
14.32 
14.32 
14.33 
14.34 
14.35 
14.36 
14.37 
14.38 
14.39 
14.40 
14.41 
14.42 
14.43 
14.44 
14.45 
14.46 
14.47 
14.48 
14.49 
14.50 
14.52 
14.53 
14.54 
14.55 
14.56 
14.57 
14.58 
14.59 
15.01 
15.02

16.42 
16.44 
16.45 
16.46 
16.47 
16.48 
16.49 
16.50 
16.51 
16.52 
16.53 
16.54 
16.56 
16.57 
16.58 
16.59 
17.00 
17.02 
17.02 
17.04 
17.06 
17.07 
17.08 
17.09 
17.11 
17.12 
17.13 
17.15 
17.16 
17.17 
17.19

1, щэбэт
2, тхьэмахуэ
3, блыщхьэ
4, гъубж
5, бэрэжьей
6, махуэку
7, мэрем
8, щэбэт
9, тхьэмахуэ
10, блыщхьэ
11, гъубж
12, бэрэжьей
13, махуэку
14, мэрем
15, щэбэт
16, тхьэмахуэ
17, блыщхьэ
18, гъубж
19, бэрэжьей
20, махуэку
21, мэрем
22, щэбэт
23, тхьэмахуэ
24, блыщхьэ
25, гъубж
26, бэрэжьей
27, махуэку
28, мэрем
29, щэбэт
30, тхьэмахуэ
31, блыщхьэ

18.22 
18.24 
18.25 
18.26 
18.27 
18.28 
18.29 
18.30 
18.31 
18.32 
18.33 
18.34 
18.36 
18.37 
18.38 
18.39 
18.40 
18.42 
18.42 
18.44 
18.46 
18.47 
18.48 
18.49 
18.51 
18.52 
18.53 
18.55 
18.56 
18.57 
18.59

Ислъамым
и нур

НапэкIуэцIыр  зыгъэхьэзырар
ЧЭРИМ  Марианнэщ

Къанщауэ Гъур и мэж-
джытыр, 1503 - 1505 гъэхэм 
яухуар, адрейхэм къахэзы-
гъэщыр кхъэлэгъунэ зэры-
хэтырщ. Армырауэ пIэрэ 
Алыхьталэм и пащхьэ ихьэ-
жыным зигу хуэкъабзэ сулъ-
тIаным шэхьид лIэкIэр и 
насып щIэхъуар? Куэдым 
 зэ ращIэщи, Къанщауэ Гъур 
щыхэкIуэдауэ щытащ 
 Мардж-Дэбикъ деж мам-
люк хэмрэ тыркудзэмрэ щы-
зэ пэ щIэува зауэзэрылIым, и 
хьэдащхьэм екIуэлIапIэ 
 хуэ хъуари щэхуу къэнащ. 
Иджы благъэ ягъэува «Ма-
фIэ пащтыхьыгъуэхэр» 
 фильмым а тхыдэ Iыхьэр 
къы щагъэлъагъуэкIэ, сулъ-
тIан Iэл-Гъэури и хьэдэр бий-
хэм джэгупIэ хуамыщIын 
 папщIэ, и щхьэр паупщIу 
щэхуу щIалъхьауэ къыхощ. 
Езыр щIэмылъми, и ухуэны-
гъэм «СулътIан Iэл-Гъэурий 
и кхъэ лэгъунэ» цIэр къыхуэ-

Iэлхьэмдулиллахь. Нэхь-
мэдухьу уэ нэстэгьинухьу. 
Уэ нэстэгъфирухьу уэ нэ-
тубу илэйхь. Уэ нэгьузу бил-
лахьи мин шурури Iэнфу-
сина уэ мин сэйиIати Iэгь-
малина. Мэййэхьди Ллахьу 
фэ ла мудиллэ лэхь, уэ мэй-
удлил фэла хьадийэ лэхь. 
Нэшхьэду Iэлла илахьэ ил-
лэллахьэ ла шэрикэ лэхь. 
Уэ нэшхьэду Iэннэ Мухьэм-
мэдэн гьэбьдухьу уэ рэсу-
лухь. Аллахьуммэ щэлли уэ 
сэллим уэ барик гьэла Му-
хьэммэдин уэ Iэщхьабихьи 
Iэджмэгьиин. 

Думыгъэгъуэщэну 
дынолъэIу!

Iэлхьэмдулиллахь! Алыхьу 
лъагэращ фIыщIэ зыхуэ-
фащэри зыхуэтщIри. Алыхьу 
дыкъэзыгъэщIам къыдигъэ-
хъулIауэ гу зылъыттахэми 
зылъыдмытэххами теухуауэ 
фIыщIэ худощI. Сыт щхьэ-
кIэ? ФIыщIэ хуэфащэщи. Дэ 
гу лъыттэми лъыдмытэми, 
дэ тщIэми дымыщIэми, 
Алы хьу дыкъэзыгъэщIам 
фIы щIэ хуэфащэщ. 

Апхуэдэкъэпсу «уэ нэстэ-
гьиинухьу» жыдоIэ. Алыхь-
талэм дэIэпыкъуэгъуу ды-
щы гугъыу аращ димыгъэ-
гъуэщэну, дыщимыгъэуэну, 
димыгъэлъэпэрэпэну, ди-
мыгъэхутыкъуэну, димыгъэ-
жэкъуэну, димыгъэкъуэн-
шэну, димыгъэбзэджэну, 
дэIэпыкъуэгъу къытхуэхъу-
ну.

«Уэ нэстэгъфирухьу» - 
гъэ гъуныгъэкIэ зыхуэдгъа-
зэу аращ. «Ялыхь, дыщы-
гъуазэу длэжьаIами, ды-
щымыгъуэзэххэу мыхъумы-
щIэ гуэр къэдгъэхъуами, Уэр 
фIэкIа ГъэгъуакIуэ щыIэ-
къым. Зыныпхудогъазэри, 
къы зэрытхуэбгъэгъун щы-
тыкIэ гуэрым дишэ, дигъэу-
вэ, къыдэгъэхъулIэ. «ФIы 
блэжь мэ, а фIым Iейхэр, 
мыхъумыщIагъэхэр егъэ-
кIуэд», - жызыIар Уэращи, 
фIы длэжьыну, абы ди 
 мыхъумыщIагъэхэр игъэ-
кIуэ дыну апхуэдэ увыпIэ ди-
гъэувэ жыдоIэри, Алахьу 
 Лъагэ ЛъапIэм гъэгъуны-
гъэкIэ долъэIу. 

«Уэ нэтуубу илэйхьи». То-
бэ къыхуэтхьыжу аращ. Бе-
гъымбар лъапIэу щэлатым-
рэ сэламымрэ зэхам еупщIа-
хэщ сыт тобэр зищIысыр 
 жа Iэри. «Тобэр щIегъуэ жы-
ныгъэщ», - къажриIащ. 
ПщIам, блэжьам ухущIе-
гъуэжамэ, абы къикIыр сыт? 
Сэ абы адэкIэ апхуэдэ злэ-
жьынукъым, апхуэдэ мыхъу-
мыщIагъэм жыжьэуи гъунэ-
гъууи сыбгъэдыхьэнукъым 
жыбоIэри, тобэ хъужыр 
аращ. Ар япэ къэсым къе-
хъулIэркъым. ЦIыху щыIэщ 
илэжьа мыхъумыщIагъэр 
бадзэ къытетIысхьам хуэди-
зу къимылъытэу. Тобэ къи-
хьыжын, щIегъуэжын жы-
хуэпIэхэр и лIыгъэм къы-
пымыкIыу. ДымыщIэххэу 
дэри абыхэм дащыщынкIэ 
бетэмалщ. Зыгуэр къыт-
фIэIуэху ди гугъэжу, ауэ 
къыт фIэIуэхур мащIэ дыдэу. 
Махъшэм елъытауэ, и тхьэ-
кIумэм хуэдизу. КъытфIэ-
Iуэхупхъэр къытфIэ мы Iуэ-
хуу. Мис абы къыхэкIкIэ, 
Ялыхь, къытфIэIуэхупхъэри 
къытфIэгъэIуэху, гу лъыд-
гъатэ, дымылэжьыпхъэу 

«Езым КъурIэн щIэныгъэ бгъэдэлърэ 
пэт, зыгуэрым къеуэлIа нэгъуэщI фIы-
гъуэм ехъуапсэу, мобы иIэр сиIащэрэт 
жызыIэ цIыхум Алыхьталэм игъэлъэпIар 
игъэпудауэ аращ», - жеIэри, къыщокIуэ 
хьэдисым. ИпэжыпIэкIи гъащIэм зы гуны-
къуэгъуэ щызыхэпщIэркъым КъурIэн 
 лъапIэм пщхьэщимыхыу. Удыным я нэхъ 
инри пхухегъэщI, ар зэрыпшэча уигури 
 кърегъэхьэжри, нэхъ Iейм ущызыхъумам 
хуэгъэза фIыщIэкIэ уегъэнщI. ЦIыхумрэ 
ар КъэзыгъэщIамрэ я зэхуаку щызэпры -
ша лъэмыжым ещхьщ зи лъагагъыр зи 
кууа гъым къыкIэрымыху, ерыскъым я 
 нэхъ IэфIым нэхърэ нэхъ гуакIуэу уи Iум ит-
кIухь Тхылъ лъапIэм и IэфIыр. 

Мы махуэхэм муслъымэн дунейм щы-
зэIэпах хъыбарыщIэхэм язщ Тыркум щыIэ 
Бурдур къалэм щыщ Джан Хъэдиджэ 
 къеуэлIа насыпыр. ЗэрыцIыкIурэ зи нэм 
имылъагъу, илъэс 67-м ит бзылъхугъэм 
КъурIэныр гукIэ зригъэщIэн иухри, абы и 
щыхьэт тхылъри къыIэщIалъхьэжащ. 

«СызэрыцIыкIурэ радиомрэ телевизо-
рымкIэ КъурIэн лъапIэм зыгуэр къеджэу 
щызэхэсхкIэ, седэIуэн сфIэфIт, - игу къе-
гъэкIыж бзылъхугъэ Iэсэм и мурадым 
хуэунэтIа япэ лъэбакъуэхэр къыщежьа 
 зэманыр. - Арати, Бурдур къалэм дэт Ну-
руллахь мэжджытым тэджуидым сыхуе-

джэну сыкIуащ. Абы щекIуэкI дерсхэм 
 къеджэкIэ щызэзгъэщIащ». ГъэщIэ-
гъуэнщ Хъэдиджэ и нэхэм зэрамылъа -
гъум зэрытепсэлъыхьри: «КIуэ пэтми 
 КъурIэным хузиIэ лъагъуныгъэм хэхъуэр-
ти, си нэхэм зэрамылъагъум зэи си гур зэ-
щигъэуакъым. А лъагъуныгъэращ къы-
зэхъулIар къысхуэзыхьар». 

Брайл и IэлыфбеймкIэ къеджэкIэ зри-
гъэса нэужь, КъурIэныр гукIэ зригъэщIэну 
игу ирилъхьэри, Хъэдиджэ Iуэхум пэры-
хьащ илъэс 47-рэ хъууэ. АпщIондэху 
бзылъхугъэм фIэкIуэдащ и адэ-анэри, и 
дэлъху закъуэри. КъызэрыщIэкIымкIэ, и 
шыпхъум игу химыгъэщIын, и еджэнри зэ-
пимыгъэун папщIэ, и дэлъхум абы къыщи-
бзыщIат я адэ-анэр дунейм зэрехыжар. 

Бурдур къалэм и муфтийм Хъэдиджэ 
 тыгъэ къыхуищIащ Брайл и IэлыфбеймкIэ 
тха, тхылъихыу зэхэт КъурIэн лъапIэр. 

Сыт хуэдизу куууэ щытын хуей уи Iи-
маныр, уи нитIым ямылъагъуу Алыхьта-
лэм ухуэарэзын папщIэ? «Сытыт сэ адрей-
хэм нэхърэ сызэрынэхъыкIэр?» - жозы-
гъэIэн щхьэусыгъуэтэкъэ ар? 

«Дин щIыщыIэр цIыху насыпыншэхэ-
ращ», - щыжаIэ щыIэщ нэмэз щIащIын 
щхьэу сыгъуэ зыхуримыкъухэм. Ауэ ахэр 
мынэхъ тхьэмыщкIэу пIэрэ, Хъэдиджэ 
 нэхърэ? 

Хъалифхэм ящыщ гуэрым 
Мысырым усакIуэхэр иригъэ-
блэгъат. Зы щIалэжь, и дамэм 
кхъуэщын кумбыгъэ тету, псы 
къригъэхъуэну кIуэрэ пэт, мо 
усакIуэ гупым яхуозэ. Захегъэп-
шахъуэри, я гъусэу ма кIуэ. Къе-
блэгъахэр хъалифым къигъэ-
хьэ щIэу здэщысхэм, мо лIы 
 щыгъыныджэ бэлэбанэу кхъуэ-
щын зыIыгъым тохуэ и нэр. Йо-
упщI:

- Ухэт? СыткIэ дыбдэIэпы-
къуфыну? - жеIэри.

ЩIалэр къопсалъэри жеIэ:
- Мы гупыр, я шы-уанэхэр 

зэщIакъузауэ,
Уи хы зыкъэзыIэтамкIэ къа-

кIуэхэу щыслъагъум,
Си кхъуэщын кумбыгъэр 

сIыгъыххэти, сакъыдэкIуащ.
Арати, хъалифым унафэ ещI:
- Мы щIалэм и кхъуэщыным 

дыщэ-дыжьын из фщIы!
Мобы дыщэр из хуащIауэ щи-

лъагъум, зыхуэмышэч гуэр хэм: 
«Уа хъалиф! Мы  щIалэр акъыл-
къым, былымкъым, мы ептам и 
пщIэр къыгурыIуэнукъым, 
ирипхъынурэ тIысыжынущ», - 
жаIэну хуо жьэ.

АрщхьэкIэ хъалифым: «Ар 
езым и былымщи, зэрыхуей 
ищIыну хуитщ», - жеIэри, за-
регъэущэху.

ХьэщIэ гупыр къежьэжа иужь, 
мо щIалэр уэрамым  дохьэри, и 
нэ къыфIэнэу зы хуигъэфащэм 
яритурэ, дыщэ кхъуэщыныр 
еунэщI. Ар зэхэзыхыжа хъали-
фым къры регъаджэри, Iуэхур 
зэ ры щы тымкIэ йоупщI. ЩIалэ-
ми жэ уап кърет:

- ФIыр зи бэу диIэхэр я бы-
лымкIэ къыдотэ.

Дэри фIыр зи бэу диIэхэм я 
былымкIэ дотэж.

А жэуапыр икъукIэ зигу ири-
хьа хъалифым аргуэру унафэ 
ещI:

- Мы щIалэм и кхъуэщыныр 
пщIэнейрэ из хуэфщI.

ЩIалэри къопсалъэри, 
 КъурIэным щыщ псалъэуха 
жеIэ:

«Iэлхьэсэнэту бигьэшри Iэм-
салихьа» - «ЛэжьыгъэфIым 
къы пэкIуэр хуэдипщIщ».

Аращи:
ЦIыхур зыхущыIэр цIыху-

ращ,
ПщIэ мыгъэкIуэдыныгъэ я 

зэхуаку дэлъыху.
Гугъури тыншри ехъулIэ-

гъуэрэ къыщыщIыгъуэрэ-
кIэщи, блокI.

Псэ зыIутым я нэхъ уп-
сэрейр сыт хуэдэлIра, жы пIэ-
мэ,

Зи IэдакъэщIэкIкIэ цIыху 
цIыкIум я гузэвэгъуэ дэкIращ.

ФIы лэжьыныгъэкIэ Iэбэ-
ныр щызэпумыгъэу зым и де-
жи,

КъыбгурыIуэу екIуэкIыху 
махуэхэр зэрычэзур.

Уигу игъэлъ Алыхь IэщIа-
гъэм и дахагъыу уэ узыщIар:

ЦIыхухэр уэ пхуэныкъуэ рэ, 
уэ абыхэм уахуэмыныкъуэу.

Гуп дапщэ щыIэ лIэжахэу, 
ауэ ялэжьар мылIауэ,

Гуп дапщи щыIэ псэухэу, ауэ 
цIыхум я деж щылIауэ.

Хьэрыпыбзэм къизыхар 
ГУЭЩОКЪУЭ

Абдул-Бакъийщ.

ЗэрыжаIэжымкIэ, Бе-
гъымбар ЛъапIэу Алы-
хьым и щэлатымрэ сэ-
ламымрэ зэхам, Михь-
радж жэщым Рэхь-
маным и хьэршым 
ще кIуалIэм, и вакъитIыр 
зылъихыну зигъэхьэ-
зырат. Тхьэуэ ЛъапIэр 
къеуп щIащ: «Сыт уи ва-
къэхэр щIы зылъып-
хыр?» Бегъымбар Ма-
хуэм жэ уап ирет: «Си 
Тхьэ! Зыхуэгубжьу 
 Iуаху жахэм, ягу хагъэ-
щIу зрагъэгъэзэжахэм 
ящыщ сыхъункIэ, си 
 къуэш Муса жраIар сэри 
къызжаIэнкIэ согузавэ». 

КъыжреIэ Тхьэуэ Лъа-
пIэм: «Уа Мухьэммэд! 
 Муса езыр къытхуейуэ 
къэкIуамэ, уэ Дэ дып-
хуейуэ укъэтшащ! Муса 
дэ фIыуэ дыкъилъэгъуа-
мэ, уэ Дэ фIыуэ удо-
лъагъу! Муса Дэ дыкъи-
лъыхъуамэ, уэ Дэ укъы-
долъыхъуэ, утпэгъу-
нэгъущ, удищIасэщ! 
Узы хуеймкIэ къызэлъэIу, 
[къызэрелъэIур] Зэ хэ-
зых, [зыкъыхуэзыгъа-
зэм] Пэ джэж жыхуаIэр 
Сэращ. 

ЖеIэ Бегъымбар Лъа-
пIэу щэлатымрэ сэла-

КъурIэныр гукIэ 
зэзыгъэщIа хьэфиз

ЦIыхур
щIыщыIэр
цIыхуращ

Гущабэмрэ 
Махуэмрэ

яку дэт Iумэтыр
мымрэ зэхам: «Алыхьу 
си Тхьэ! Си анэ сыкъэ-
зылъхуауэ Iэминэ щхьэ-
кIи, сызыпIа Хьэлимэ 
щхьэкIи, сипхъу ФатIи-
мэ щхьэкIи сынолъэIур-
къым, ауэ сынолъэIупэ  
си Iумэтым щхьэкIэ». 
Къыж реIэж Тхьэуэ Лъа-
пIэм: «Уа ГущIэгъум и 
ЛIыкIуэ! Сыту уигу щIэу-
зрэ мы Iумэтым! Уи Iу-
мэтыр къарууншэу къа-
гъэщIащ, ауэ сэ сы-Гу-
щабэщ, уэри у-ЛIыкIуэ 
Махуэщ. ДэкIуэдэнкъым 
 къарууншэр Гущабэмрэ 
Махуэмрэ я зэхуакум. Си 
ЛъапIагъымрэ Лъага-
гъымкIэ соIуэ, Къемэт 
Ма хуэр уэрэ Сэрэ дякум 
дэтынкIэ! Уэ - «Си Iумэ-
тыр! Си Iумэтыр!» жы п-
Iэу, Сэри - «Си гущIэ-
гъур! Си гущIэгъур!» 
жысIэу.

Дунейми  ахърэтми  щинасыпщ
сакъыныгъэкIэ  зекIуэфым

длэ жьа гуэрми длэжьып-
хъэуи дымылэжьа гуэрми 
ятеухуауэ дыщIегъуэжащи, 
абы адэкIэ апхуэдэ къыт-
щымыщIын папщIэ, дыкъэ-
хъумэ, ар къыщыт щы мы-
щIын лъагъуэ гуэр къыт-
хузэлъыIух, жыдоIэ. 

«Уэ нэгьуузу биллахьи 
мин шурури Iэнфусина». 
Алыхьу дыкъэзыгъэщIам 
дыкъуоувэ, зыкъудогъапщ-
кIуэ, дапхуэдэуи жыIэ. «Iэ-
гьуузу» жыпIэмэ, укъихъу-
мэну зыгуэрым укъуэувэн, 
ущыгугъын къикIыу аращ. 
Сыт дызыщихъумэнур? Дэ 
езым ди щхьэм, ди псэм ды-
щихъумэжыну аращ. 
«Нэфс» жыхуиIэжыр езы 
цIыхуращ, къапщтэмэ. Iэяту 
щыIэщ: «ФIы къывэхъу-
лIэмэ, ар Алыхьталэм къы-
вигъэхъулIэу аращ. Iей 
къыф щыщIмэ, ар фи щхьэм 
и ягъэкIэ, фэ къывбгъэ дэ-
кIыу къыфщыщIу аращ», - 
жеIэри. Ухуеймэ, ди нэф-
сым, ухуеймэ, ди псэм жыIэ, 
дэ езым ди ягъэжкIэ къыт-
щыщI мыхъумыщIагъэхэм 
защытхъумэн, дэ зызыщыт-
хъумэжыну Алыхьталэм и 
къуагъым дыкъуэувэу, хьэ-
щIэ зыхуэтщIу аращ. 

Апхуэдэкъэпсу «мин сэйи-
Iати Iэгьмалина». ТщIэхэм, 
длэжьхэм, къэдгъэхъухэм 
яхэлъ мыхъумыщIагъэхэми, 
Ялыхь, дыщыхъумэ. Сыт 
тщIэ хэм, длэжьхэм къахэ-
кIыр? МыхъумыщIагъэ 
длэжь мэ, ар зэрымыхъу мы-
щIагъэр нэрылъагъущи, 
абы къыхэкIынури, къыхэп-
лъынури, къыдэкIуэнури, 
къигъэхъунури псори Iейщ. 
Ауэ фIы щыблэжьым дежи, 
сыт къэхъункIи хъунур? Пса-
лъэм папщIэ, утеувауэ нэ-
мэз уощI. Алыхьым къи-
мыхькIэ, джаур утехъухьын-
кIэ хъунущ а нэмэзым. Уигу 
къэкIхэм, къэбгупсысхэм, 
узыхущIэкъухэм, пфIэ хьэ лэ-
мэтхэм, пфIэбэ лыхь ла жьэ-
хэм ятеухуауэ, а нэмэзыр 
пщыгъупщэжу, абы утети 
утемыти?! «Я нэмэзым те-
гупсысыкI, зыIэщIэгъуп щы-
кIыж, нэмэзым хуэфащэу 
щымытыжыф», - жыхуиIэу 
зэхъурджэуахэр мис ап-
хуэдэхэращ. Дэ фIы длэжь 
ди гугъэжу, ипэжыпIэкIэ 
къапщ тэмэ, ар мыфIу. 

ИкIэм-икIэжым Iуэхур зэ-
кIуэлIэжыр сыт, мы къо мыр 
къызэщIэпкъуэжа нэужь? 
Алыхьу дыкъэзыгъэщIам и 
нэфI къыпщыхуарэ уиузэ-
щIыну, уиущиину, гъуэгу за-
хуэ утригъэувэну мурад 
къыпхуищIамэ, зыхуебгъэ-
щIыфамэ, уи насыпщи, уи-
узэщIынущ. Апхуэдэм деж 
уэ ущызыгъэуэжыфыни, 
узы гъэкъуэншэжыфыни 
щы Iэжынукъым. Ауэ уиузэ-
щIыну, уиущиину, гъуэгу за-
хуэ утригъэувэну къыу мы-
лэжьамэ, абы ухущIэ мы къу-
мэ, ухуэмеймэ, апхуэдэм 
деж натIэкIэ уриу дэкIыурэ уи 
щыуагъэм уэ езым гу лъыуи-
гъэтэжын щхьэкIэ, уигъэ-
гъуэщэнущ, уигъэлъэпэ рэ-
пэнущ, уигъэбгъунлъэнущ. 
Апхуэдэм дежи Алыхьым 
фIэкIа узы у зэщIыжыфын, 
гъуэгу захуэм укъыте зы шэ-
жыфын щыIэнукъым. Ара-
щи, Ялыхь, думыгъэгъуа-
щэу, дыщумыгъауэу, думы-
гъэ хутыкъуэу, гъуэгу захуэм 

дыхуэшэ, жытIэу аращ. 
Ар зы джумгьэ махуэ 

къэмынэу, хъутIбэр къы зэ-
редгъажьэ духьэщ. Аркъу-
дейр, а тIэкIур ди гъащIэм и 
хъуэпсапIэу, и плъапIэу тхъу-
мэфу, зыхэдгъэлъыфу щы-
тамэ, а тIэкIум дыкъригъэ-
лынкIэ хъунут. Ауэ, уи жа-
гъуэ зэрыхъунщи, цIыху 
цIыкIур щыуэным, гъуэ щэ-
ным, бэлэрыгъыным, хуты-
къуэным, лъэпэрэпэным 
хуэ щIауэ дыщытщ. Алыхь-
талэм къабзэу, дахэу, гуа-
кIуэу дыкъегъэщI, дыкъе-
гъэуври, зэманым къри-
убыдэу мыхъумыщIагъэм 
хуэ лъэ, щIэхъуэпс дохъу, 
шхур гуащIэ хъуным, нэ-
гъуэщI шхыныгъуэ гуэр зэ-
Iыхьэным хуэщIауэ зэры-
щытым ещхьыркъабзэу. Зэ-
пэшэчэныгъэ гуэрым хэту и 
гъащIэр ихьу аращ апхуэдэу 
цIыху цIыкIум. ФIымкIэ 
щришэхи, IеймкIи щришэхи 
къыхуихуэу. Насып диIэмэ, 
фIымкIэ дыщебэр нэхъыбэу 
ди гъащIэр тхьынщ. Абы 
елэжьын, хущIэкъун хуейуэ 
аращ. 

Сэ фIым
къыхузоджэ!

ЗэрыжысIауэ, цIыхур и 
щхьэ теплъэкъукIыжмэ, тIэ-
кIунитIэ бэлэрыгъыу щыт -
мэ, фIы илэжь и гугъэжурэ, 
утыкур щызэIищIэ, сабэ 
къыщигъэхъей, зэфIэ нэ-
жыныгъэ, зэрыхьзэрий жы-
хуаIэм хэхуэнкIи хъунущ. 
«ФитIнэ» хъужыр аращ: уи 
лIыгъэр, уи акъылыр, уи 
шым къижынур уэзыгъэ-
гъэунэхуж Iуэхугъуэ. Iуэху 
гуэр уIуоуэри, ар уи акъыл-
ми, уи щIэныгъэми, уи 
шыIэныгъэми, уи зэпIэ зэ ры-
тыныгъэми хузэмыгъэза-
хуэмэ, ущIопхъуэ, ухолъа дэ-
ри, ар нэхъри нэхъыкIэжи-
тIу зэIыбощIэ, абы и ягъэкIэ 
зыгуэрым ужьэхэуэн, уе пы-
джын, уехъурджэуэн, узэ-
фIэнэн, узэрызехьэн хуей 
мэхъу. Уэ пхуэдэ зы къып-
хуэзэжмэ, укъэсыжыпауэ 
аращ. Зыгуэрми жиIащи, 
губзыгъитI, акъылыфIитI, 
цIыху IущитI зыгуэркIэ зэ-
щыIеймэ, зыри ягъэ кIыну-
къым. Языхэзым Iущыгъэ, 
акъыл, губзыгъагъэ гуэр 
хилъ хьэнщи, Iуэхур зэтри-
уIэфIэжынщи зэфIэкIащ. Зы 
делэрэ зы губзыгъэрэ зэ-
щыIейми, абы щыгъуэми 
ягъэ кIынукъым, сыт щхьэкIэ 
жыпIэмэ, акъылыфIэм 
акъы лыфIагъ хилъхьэнщи, 
Iуэхур зэтриуIэфIэжынщ. 
 Гугъур делитI зэщыхьэмэщ. 
Уэ уэщхьу а фитIнэм къы-
хыфIидзэн гуэр уэри къып-
Iууэмэ, абы щыгъуэ уанэ 
 мыгъуэр теплъхьауэ аращ. 
Жэмыхьэтри жэмы хьэ ты-
жы нукъым, уи унагъуэри 
унагъуэжынукъым, уи щхьэ-
гъусэри щхьэгъусэжыну-
къым, уи бынри быныжы-
нукъым, уи адэ-анэри адэ-
анэжынукъым апхуэдэм 
деж. Ауэ уэ сыноупщIмэ, 
жыпIэнур сыт? «Iэгъу! Сэ 
 сызахуэщ! Сэ фIы сщIэну 
иужь ситщ! Сэ фIым къы-
хузоджэжри, къысхуадэр-
къым!» - жыпIэнурэ укъэу-
вынущ. А уи къеджэкIэм 
утепсэлъыхьыркъым. Iуэхур 
псори хьэбэсабэу зэхэзы-
къутэ уи къеджэкIэр, а уи 

шыIэныгъэм, уи бэшэчыны-
гъэм, а уи акъыл тIэкIум 
 къамыхьыр зыкIи къып фIэ-
Iуэхукъым. Уэ къыпфIэIуэ -
хур сыт? «Сэ фIым къыху-
зоджэ!» Абы къикIыр зыб-
гъэлIыфIу аращ. «Сэр хуэдэ 
щыIэ?» А зыгъэлIыфIыныр 
къыздикIыр дэнэ жыпIэмэ, 
къыздикIыр мис а «нэфс» 
жыхуэтIэжращ. «Сэращ! 
Сэр хуэдэ щыIэ?» - жы пIэ-
ным. ФIы блэжь, фIым 
къыхуебджэ уи гугъэжу 
ущы щытым деж ар къып-
щыщIмэ, зэрымыхъумы-
щIагъэри пщIэуэ, Iей щыб-
лэжьым деж къыпщы мы-
щIынур сыт? Хьэбэсабэу 
 уихьэжынурэ ухыфIип хъэ-
жы нуращ. 

Муслъымэным 
ираплъ фэр уэ 

уэлъытащ
Мис, удаIуэмэ зэхэпхыр 

сыт? ТхьэрыIуэкIэ, тхыгъэ-
кIэ, IэщIэдзкIэ, щыхьэткIэ 
къызэрыгъэгугъауэ, мус-
лъы мэнитI къызэрыгъэпцIэ-
жащ. Муслъымэнщ, лэжьы-
гъэм хуэсакъынщ жеIэри, 
зыгуэр къреджэ, егъэлажьэ. 
Илэжьам лэжьыгъэ зэры-
фIэпщын мы дуней хъурейм 
теткъым. Муслъымэнщ, ды-
хуэлэжьэнщ, ди хьэкъ, ди 
лэжьапщIэ IэщIэкIуэдэн-
къым жыпIэу ухуолажьэри, 
лэжьыгъэр тэмэмщ, игу 
ирихьащ, къохъуэхъуащ, 
укъы IукIыжащ. Мазэ, ма-
зищ, илъэс дэкIащ - лэжьа-
пщIэ щыIэкъым. А уэ узы-
жьэхэуа тIэкIум деж къы-
щынэркъым «нэфсым и 
джэгуэным укъыIэщIэнэн» 
жыхуиIэр. Зэрылъхуурэ, зэ-
рыпIурэ, зэрыгъэбагъуэурэ, 
абы псори зэщIецIалэ. 

Жыжьэу къаплъэ-къэда-
Iуэм «муслъымэн» жаIа 
нэужь, занщIэу зыгуэр и 
 нэгум къыщIоувэ. ЯщIэри, 
ялэжь ри, я зэхэтыкIэри, я 
бгъэдэтыкIэри, я зэгуры-
IуэкIэри, я зэдэгъуэгурыкIуэ-
кIэри, я зэрылъагъукIэри 
мыхъуу зыгуэр. КъыщIы-
щIыхьэр сыт? Уэ къыпхыхьэу 
къыпхэтми, уи хъыбар зэ-
хихми, уэ узищIысым теу-
хуауэ къыIэрыхьэ, къы лъэ-
Iэс, къищIэ Iуэхугъуэм те-
щIыхьауэ мэгупсысэри 
аращ. Пэж дыдэу къэхъурэ           
а жыхуэпIэхэр жыфIэмэ, сэ 
фыкъызэмыупщIу, фэ езым 
фызэупщIыж. 

Пэж дыдэу мыхэр къэ-
хъумэ, абыхэм я хущхъуэ-
гъуэр сыт? Абыхэм я хущ-
хъуэгъуэр уэращ, сэращ, 
модрейращ. Бегъымбар 
 лъапIэм и псалъэ щыIэщ, ар 
къыфIэIуэхуу тепсэлъыхьа-
уэ: «Iуэху гуэр иужь ихьа 
цIыхум а Iуэхур нэгъэсыпа-
уэ, дагъуэншэу ирелэжь», - 
жеIэри. Ар сыт ищIысуи 
щрет. Увакъэ дыжмэ, ва-
къэр екIурэ ещхьу бдыжын 
хуейуэ аращ. Умашинэ-
щIыжмэ, машинэр екIурэ 
ещхьу пщIыжын хуейуэ 
аращ. Удохутырмэ, екIурэ 
ещхьу удохутырын хуейуэ 
аращ. Уинженермэ, екIурэ 
ещхьу уинженерын хуейуэ 
аращ. Сыт ищIысуи щрет ар. 
Ар Алыхьталэми Бегъымбар 
лъапIэми къыфIэIуэху Iуэху-
гъуэщ. Ауэ абыхэм къазэры-
фIэIуэхум демыплъу, дэ 
езым ар Iэпэдэгъэлэл тщIы-
мэ, къытфIэмыIуэхумэ, абы 
и зэран уи нэщIми, уи нэ-
мэзми, уи мэжджытми, уи 
жэмыхьэтми, уи цIэми, уи 
мыхьэнэми, псоми ялъоIэс. 
Абы фIы къызэримышэр, 
цIэи, щхьэи, напи къызэрыт-
хуимыхьыр щынэрылъагъу-
кIэ, къэнэжыр сыт? Къэб-
гъэгугъамэ, къызэрыбгъэ-
гугъам утетыжын. Ущыгу-
гъамэ, узэрыщыгугъам 
теб гъуэтэжын. ЗэбухылIамэ, 
зэрызэбухылIар бгъэзэ щIэ-
жын. Къемэт махуэр къэ-
сауэ, дунейр къутэжауэ пхуэ-
мыгъэзэщIэжрэ, укIуэу дахэ 
цIыкIуу уи щхьэр ебгухыу, 
пэж дыдэу зыхэпщIэу: «Уа си 

къуэш! Мыращ къысщы -
щIари, ухуеймэ, къызэуи 
сыукI, ухуеймэ, хэкIыпIэ иIэр 
къэдгъэлъыхъуи къэдгъэ-
гъуэт», - жыIи, уи Iуэхур бгъэ-
дэлъхьэ. Ари муслъымэны-
гъэщ, ари лIыгъэщ, ари 
хьэл-щэнщ, ари шыIэны-
гъэщ. 

Уи мыIуэху зумыхуэн
АдэкIэ «ди мыIуэху зет-

хуэныгъэ» жыхуэтIэми ап-
хуэ дизкIэ ягъэ къыдокIри, 
пхуэIуэтэнукъым. «Уа, мыр 
сэ си Iуэхукъым, си къуэш»,- 
пхужыIэныр акъыл жыпIэ-
мэ, акъылщ. Хьэл-щэн жы п-
Iэмэ, хьэл-щэнщ. Губзы-
гъагъэ жыпIэмэ, губзыгъа-
гъэщ. Дахагъэ жыпIэмэ, да-
хагъэщ. Щхьэпэ жыпIэмэ, 
щхьэпэщ. «Сэ мыбы сы те-
псэ лъыхьынукъым, сэ абы 
сыхэпщэфIыхьынукъым, сэ 
абы сыхэбжьэхъуэнукъым» - 
жыпIэфыныр. Ар сыт ищIы-
сым теухуауи щрет. Псом 
хуэмыдэжу, дэ сыт нэхъ 
къытлъэIэсыр жыпIэмэ, дин 
хуэIухуэщIэм теухуауэ. «Уа, 
сэ абы сытепсэлъыхьыным 
сынэсакъым, абы тепсэ-
лъыхьыпхъэхэр трыреп сэ-
лъыхь, жаIэпхъэр жрыраIи, 
дэ дедэIуэнщ, си къуэш!» Ар 
жытIэфыныр Iуэхушхуэщ. 
ЖумыIэфынри бэлы хьыш-
хуэу аращ. Ар зэрыжыд-
мыIэфми думп-сэмпу зыкI-
зыщхьэ дещI. 

И андез щтэкIэм щыуагъэ 
тIощI къыхэкIыну, и нэмэз 
щIыкIэм щыуагъэ щэ ны-
къуэ къыхэкIыну, ныбжьы-
щIэ цIыкIу мэтIысри, зылъэ-
мыIэс къимыгъанэу, Алыхь-
талэм, хьэршым, курсийм 
топсэлъыхь. Е уанэ махуэ -
рэ! Мыбыхэм темыпсэ лъы-
хьын щхьэкIэ, я фэр иры-
уагъэхыну щытащ Бегъым-
бар лъапIэм и гъэсэныгъэм 
къыщIэкIа щэхьабэхэм. 
«Ды хуейкъым, дытепсэ лъы-
хьыфынукъым, хэтщIыкIыр-
къым», - жаIэрт абыхэм. Дэ 
бэрэбанэ деуэурэ дытепсэ-
лъыхьым хуэдэу ди мыIуэху 
зыдохуэ. «Мыр сэ си Iуэху-
къым, сэ си хъийм сикIыну 
сыхуейкъым, мыбы теп сэ-
лъы хьыфыну къигъэгугъэ-
хэр, пэж дыдэу тепсэ лъы-
хьыпхъэхэр трырепсэлъыхь. 
Зыгуэрым ирапхыу щытмэ, 
абыхэм жаIам дедэIуэнщи, 
дытIысыжынщ». Мис ар 
Алыхьми, Бегъымбар лъа-
пIэ ми, мелыIычми яфIэфIщ. 
Пэжыр, игъуэр, дахэр, фIыр 
аращ. Мис абы уащихъумэ-
нущ зэры хьзэ рий, зэпыдж, 
зэудэкI жы хуэ пIэхэм. Уи уна-
гъуэр уна гъуэу, уи жэ мы-
хьэтыр жэ мыхьэту къызэт-
ринэнущ. 

Аращи, дызыхуэсакъын ди 
куэд жыпIэмэ, къыдэлъэ-
лъэхыжу гъунэжщ. Дызэры-
хуэсакъын акъыл, щхьэкуцI, 
нэ, псэ къабзэ Алыхьталэм 
къыдита жыпIэмэ, къыди-
тащ. Къэнэжыр сыт? Къэ-
нэжыр ущIэмыпхъуэн, ухэ-
мылъэдэн, умыжэкъуэн, 
узэ пIэзэрытын, угупсысэн, 
укъызэтеувыIэн, учэнджэ-
щэн. Уи шым къижыр, уи 
 хъийр плъагъужын, узы хуэ-
сакъы жын. Аращ къыт-
хуэтыр. 

Диным хэлъ ущие псоми я 
тегъэщIапIэу щытыр «тэ-
къыуа» жыхуиIэращ. «Уса-
къын, цIыху сакъыу ущы-
тын», - жыхуиIэщ. А сакъы-
ныгъэр зумыхьэлIэфын 
Iуэхугъуэ мы дуней хъурейм 
теткъым. УеIэбыхыу удз 
 къипчынумэ, а удзыр ухуэ-
сакъыурэ  къипчыфынущ. 
Аращи, сакъыныгъэкIэ зе-
кIуэм Алыхьу дыкъэзыгъэ-
щIари къыхуэсакъынущ. Са-
къыныгъэкIэ зекIуэфым 
 дунейми ахърэтми щинасы-
пу аращ. 

ГУЭЩОКЪУЭ
Абдул-Бакъий.

Тыжьей (Кыщпэк) 
мэжджытым щекIуэкIа 

хъутIбэ. 

нащ. Ар зыхуэзэ къуэкIыпIэ 
лъэныкъуэм иджыри хеу-
быдэ хъэнэкъэ, сэбилкIэ зэ-
джэ псы зекIуапIэ, диным 
 хуеджэн щIэзыдзэ сабийхэм 
папщIэ мыдрисэ. КъухьэпIэ 
лъэныкъуэр яубыд мэж -
джы тымрэ еджакIуэ нэхъ 
балигъ хэм папщIэ мыд ри-
сэмрэ. 

Мызэ-мытIэу зи хъыбар 
ди газетым тета Къанщауэ 

Гъур зэрагъэкъуаншэхэм 
язт  Къаир игъэщIэрэщIэн-
кIэ зэ ремышымкIэ. Ар икIи 
нэхъыбэрэ тахътэм иса 
адыгэ мамлюк сулътIанхэм 
язщ (1501 - 1516). Ухуэны-
гъэщIэ куэд зэрыри-
гъэщIым нэ мыщI, Къанща-
уэ Гъур щIэ ныгъэм, щэнхаб-
зэм зри гъэу жьыну фIэфIу, 
езыр ди ныр зи щIасэхэм я 
кIуэгъу жэгъуу, усэ итхыу 

щытауэ тхыдэм къыхэнащ. 
Къанщауэ Гъур и тепщэ-

гъуэм псэуа дин щIэныгъэлI 
цIэрыIуэ Iимам Шэхьрани 
«Iэнуарул Къудсия» зи фIэ-
щыгъэ и тхылъым щетх: «Си 
нэкIэ слъэгъуащ сулътIан 
Къан щауэ Гъур ди нэхъыжь 
Мухьэммэд ибн Хьэнан и 
Iэм ба хуищIу, абы иужь 
 къиува сулътIан Тумэнбей 
ардыдэм и лъакъуэм ба 
 хуи щIу слъэгъуащ. Зэгуэр 
 щихъ Iэбу Хьэсэн Гъэмрий и 
гъусэу сулъ тIан Къанщауэ 
Гъур деж дыщIыхьат, зы-
гуэрым къы щхьэщыжын 
IуэхукIи, сулъ тIаныр щи-
хъым къыпежьэщ, и Iэблэ 
лъабжьэм деж къыщи-
убыдри, къыжриIащ: «Уа си 
зиусхьэн, сыту пщIэшхуэ 
къысхуэпщIа! Пэжыр ара-
щи, сэри си унафэ щIэт 
пащ тыхьыгъуэми уэ узытет 
лъа гъуэр зэрызахуэм шэч 
за къуи худиIэкъым!» 

